
మాతృభావంబుగాఁ జూచుమతము బ్రహ్మ

చర్యమన నొప్పుచుండు నోసరసిజాక్షి.

	తే.	
సారదయ భూతమైత్రి యార్జన మనంగ

నకుటిలత్వ మగున్ క్షమయనఁగ నోర్పు

ధృతి యనఁగ ధైర్య మనఁదగు మితపుభుక్తి

యనఁగ మితభోజము శౌచ మనఁగ శుద్ధి.

	వ.	
యమం బిప్పదివిధంబులం జెప్పందగు. నింక నియమంబు లెవ్వి

యనిన యోగశాస్త్రరతియు సత్పాత్రదానంబును సంతో

షంబును లజ్జయు వ్రతంబును మతియు నాస్తిక్యంబును

నీశ్వరార్చనంబును దపంబును జపంబు నననొప్పు నీదశవిధంబు

లైన నియమంబులయందు వాదాస్పదశాస్త్రంబు లుదర

పోషణార్థంబని నిరసించి మోక్షప్రదశాస్త్రంబు లభ్యసించుట

యోగశాస్త్రరతి యగుఁ దనకుఁ బ్రాప్తంబైన ధనంబు గురు

ద్విజార్థులకు సమర్పించుట పాత్రదానం బగు. లాభాలాభ

శుభాశుభ సంయోగవియోగ మానావమాన స్తుతినిందా

దుల మోదఖేదంబులు లేకయుండుట సంతోషం బనందగు.

సుజనసాంగత్యంబువలనఁ దనదుర్గుణంబులఁ దాఁ దలచి

తన్నుఁ దా నిందించుకొని దుర్గుణంబుల మాని సుగుణంబు

లభ్యసించుట లజ్జ యగు. దానసంకల్పించి సేయు మోక్షసాధ

నంబు విడువక యాచరించుట వ్రతం బనఁదగు. తాఁ జేయు

యోగంబుసకు రోగదారిద్య్రసంశయశాస్త్రవాద రసవాద

దుష్టస్నేహాది విఘ్నంబులు వచ్చినను జలింపకుండుట బుద్ధి

యగు. మతభేదపురాణేతిహాసాది సద్గ్రంథంబులను శ్రద్ధం

గని సారార్థగ్రహణంబు సేయుట యాస్తిక్యం బగు. నతితేజో

		 ఈ పేజీలో చివరి మార్పు 30 జూలై 2021న 01:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

